


ШЕРХУЛЛА 

Эпӗ мӗн ачаранпах «ётӳре ҫӳреп. 
Анатри чӑвашсем патӗнче — Кавалта , Чупайра, Ш ӑ х р а н т а , 

Хапӑсра пӗрер ҫул кӗтӳ кӗтнӗ эпӗ . 
Халӗ Вирьялта кӗтӳ кӗтетёп. Кӑкшӑмра , Нурӑсра , Тенире 

пӗрер ҫул кӗтӳре ҫӳрерӗм. 
Шерхулла тесен, мана лур ҫӗрте те пӗлеҫҫӗ . 
Вырӑс тесен — вырӑс мар, тутар тесен — тутар мар эпӗ . 
Ман атти Кармӑшкасси тутарӗ — Ахмет ятлӑ пулнӑ , анне 

вӗренерсем, Анук ятлӑскер, чӑваш хӗрӗ пулнӑ . 
Атте Вӗренерте кӗтӳ ҫӳренӗ чухне аннене качча илнӗ . 
Эпӗ ӗнтӗ ҫавӑнпа чӑвашпа тутар хутӑшла ҫын. 
Выльӑхсене лайӑх сапаласа ҫитеретӗп те, эпӗ кӗтӳре ҫӳренӗ 

чухне ӗнесем сӗт лайӑх параҫҫӗ , выльӑхсем самӑр пулаҫҫӗ . 
— Шерхулла пичче кӗтӳре ҫӳренӗ ҫул ӗнесем, сурӑхсем хӗ-

сӗр юлмаҫҫӗ , сыснасем кӗтӳрен тармаҫҫӗ ,— тесе калаҫаҫҫӗ мат-
касем. 

Чӑнах та, эпӗ ытти кӗтӳҫсем пек мар, выльӑха нихҫан та 
ҫапса амантман; мана ҫавӑнпа пур ҫӗрте те юратаҫҫӗ . 

Кӗтӗве кӗрӗшнӗ чухнех халӑх ҫииче малтанах каласа хурап: 
— Кӗтӗве ир хӑвалӑр ; «ӗтӳ янӑ чухне урамра ача-пӑча вы-

льӑха хӑратнӑ ан пултӑр, выльӑх ирӗккӗн киле таврӑнтӑр; вы-
льӑха кам та пулин ҫапса, сурӑх-сысна урисене персе хуҫсан, 
айӑп манра мар,— тесе калатӑп. 

Тенире, ҫавӑн пек, пӗр куштан ҫын ачи Ративан сыснине 
хӑвала -хӑвала алтуйипе персе пынӑ . Ративан сысни, пӗтӗскер, 
тарайман. Вунтӑват-вунпилӗк ҫулхи ача пӗтӗ сыснана х ӑ в а л а с а 
ҫитеймест-и вара вӑл? 

Ративан сысни ҫӑвӑр пӑрахрӗ вара . 
Ҫав ача ятне халӗ маннӑ . Ун чухне ачине те, ашшӗне те ха-

лӑх ҫинче хытӑ ятларӑм. 
Выльӑха курайман ҫынна эпӗ хытӑ ҫӗмӗретӗп. 
Ман атти те выльӑха хисепленӗ . Ана та, м а н пекех, пурте 

юратнӑ . 

Кётӳре лайӑх ҫӳресси ҫӑмӑлах мар та, эпӗ ҫавах ҫӳреттӗм. 
Кирек хӑш ялта та, ӗҫкӗ-ҫикӗ таврашне, чӳк пӑтти-мӗн 

•ҫимелле пулсан, ҫын ярса чӗнтермесӗр хӑвармаҫҫӗ мана . 
Пӗр ҫулне, ҫавӑн пек, Шураҫра жётӳре ҫӳрерӗм. Шураҫ вӑл 

Н у р ӑ с р а н ҫирӗм ҫухрӑмра, Сӑр шывӗ еннелле. Шураҫӑн лулнӑ 
ҫул тырӑ лайӑх пулать. Шураҫра ҫичӗ ҫил арманӗ . Чӑпта ҫа-
пакан та нумай унта. Арҫынсем те, хӗрарӑмсем те чӑпта ҫа-
паҫҫӗ . 

Чӑпта ҫапасси кӗтӳре ҫӳрессинчен те хӗнрех вӑл. Чӑпта ҫа-
лакансем Шураҫра малтан шуралса , унтан кӑвакарса хуралса 
каяҫҫӗ . Чӑпта ҫапасси ҫынна сӑнран ӳкерет-мӗн вӑл. 

Шураҫ ялӗ — пысӑк ял... 
Пысӑк кӗтӗве йышсӑр кӗтме хӗн ҫав. Ҫавӑнпа хампа пӗрле 

кӗтӳре ҫӳреме икӗ тутар ачи, икӗ чӑваш ачи тытнӑччӗ эпӗ вӑл 
•ҫулне. 

Ҫав ҫулне Шураҫри Мӑн Тимухха ывӑлне авлантарма Шта-
нашран хӗр ҫураҫнӑччӗ . 

Ҫи1мёк умён пёр-икё кун малтан, сап-сар уяр кун, кӗтӗве уйра 
питё лайӑх салатса ҫитертӗмёр те выльӑхеене Выл шывӗ хёрие 
тапӑра антарса «ырттартӑмӑр. 

Сыснасем шыв хёрринче пылчӑка чаваланса выртаҫҫё. Вне-
сем ӑшӑпа шыва кёрсе тӑраҫҫё. Качакасем чӑнкӑ ҫӗре, ҫырана, 
выртаҫҫё.^Сурӑхё вӑл, ӑшӑпа хашкаса , пӑртак хӑра-хӑрах шыв 
ёҫет те мӑя тӑсса выртать. 

Шураҫ ачисем кётӳрен лашасем пыра-пыра тытаҫҫё. 
— Паян Тимухха пиччен Ваҫли туйне каятпӑр; Шерхулла 

пичче^ эс те айта туя,— теҫҫӗ мана ачасем. 
Мӑн Тнмуххан кёҫён ывӑлё тапӑра чупса пычё те: 
— Шерхулла пичче! Атте сана Штанаша туя кайма чӗнет, 

:атя часрах,— терӗ. 
Эпё хайхи кётӗве пӑхма ачасене хӑварап та Ш у р а ҫ а л л а 

утатӑп. 
Ку тӑрӑхра — Шураҫ, Шӑмат , Хучаш, Эокетен таврашёнче 

туя питё кепмер * тӑваҫҫӗ . Пёр ялта туй пулсап, вӑл яла ҫирём 
ял та пырать пуль туя. 

Эпӗ уй хапхи патне ҫитнӗ ҫёре Шураҫран ҫар пек кёрлесе 
тухать туй. 

Туй пуҫӗ мёлёшсем пулнӑ , флотски салтак, Прамун ятлӑ -
«кер^ пите вӑйлӑ ҫын. Вӑл хӑйён маткипе пырать, т ата тепёр 
м ӑ ш ӑ р ларнӑ унпа, икё лашапа , лашисене ташлатса пыраҫҫё 
весем малтан. 

Мӑн кӗрӳ , кёҫён кёрӳ , Тимуххан аслӑ ывӑлё Ваҫук — кёрӳ 
пуласси,^ ике туй арӑмё, парнесем ҫакса пётернё виҫё л а ш а п а , 
я ы с а к кумепе ларса пыраҫҫё. Вёсен хыҫҫӑн ҫатан урапасемпе, 
кумесем'пе, перер-икшер лаша «ӳлнисем, сарӑ шурӑ тутӑрсем 

* Кепмер — чаплӑ, пит вӑйлӑ . (Автор асйрх.) 

ҫакса пӗтернӗ — аллӑ урапа ытла пулӗ — Шураҫран йӑтӑнса 
тухаҫҫӗ . Шураҫ урамӗнче шап-шурӑ халӑх. Витре-витре сӑрапа , 
эрехпе ӑсатаҫҫӗ туя. 

Шӑпӑр , сӑрнай, купӑс, п а р а п п а н — пурте пур. 
Мӗлӗшри Алтан Ваҫли кӳме тӑрне ларнӑ , шӑпӑрне ахӑртса 

пырать. 
Мана пурте: 
— Шерхулла пичче, лар та лар, пирӗнпе лар,— теҫҫӗ. 
Эпӗ Юс Митюксен ҫатан урапи ҫине лартӑм. 
Параппан ҫапса, кармунипе юрлаҫҫӗ туй ачисем: 

Атьӑр туя, ачасем! Ялтан илни лулмарӗ , 
Ура канне кӳрӗпӗр; Атӑ ҫӗтни пустуй пулчӗ. 
Алӑ канне кӳрӗпӗр, 
Еҫёпёр те ҫийёпӗр, Йысна иулас Ваҫук пур, 
Юрлӑпӑр та ташлӑпӑр, Инки пулас Веруҫ пур, 
В,ыльӑпӑр та кулӑпӑр, Суя аки Наҫтаҫ щур, 
Ай-ях-аяр-ар-ай-ях. И Наҫтаҫ аки пур; 

Суя ятне илтес ҫукчӗ, 
Пирӗн 'пичи Ваҫук .пур, «Пьирӑи» тени хутларӗ . 
Ялти хӗре илесшӗн Ай-ях-аяр-аяр-ай-ях. 
Ялан атӑ тӑхӑнчӗ . 

Эпӗ те, юрӑ тесен, литӗ хавас. Пӗрре ҫапла пулчӗ. 
Пирӗн, тутарсен, сапантуйӗ пулать те, унта кӗрешеҫҫӗ , л а -

шасем чуптараҫҫӗ , ҫынсем те ӑ м ӑ р т м а л л а чупаҫҫӗ. Кам ҫӗнте-
рекене укҫа, тӗрлӗрен парне параҫҫӗ . Тутарсен сапантуй праҫ-
никӗ ҫулла, канлӗ вӑхӑтра , уйра е аслӑ ҫаран ҫинче пулать. 

Ҫакӑн пек кӗтӳре ҫӳренӗ ҫӗртенех, зпӗ пӗчӗк чухне, пӗрре 
аттепе иксӗмӗр ҫав сапантуйне кайрӑмӑр . 

Кӳпӗшкасси патне аслӑ улӑх тулли тутар пухӑннӑ . П у я н 
тутарсем и«-виҫ майрапа, икшер л а ш а п а пынӑ . Майрисем, ха-
лат пӗркенсе, пичӗсене витсе лараҫҫӗ ; куҫ курмалӑх анчах ха-
лата кӑшт уҫса пӑхса лараҫҫӗ . 

Курма пынисем вӑл тӑрӑхри чӑвашсем те оурччӗ . Пухӑннӑ 
халӑх, аслӑ кӑшӑл 'пек, сапантуй вырӑнӗ йӗри-тавра ҫавракан 
тӑрса тухнӑ . 

Малтисем лараҫҫё, выртаҫҫё; хыҫалтисем ура ҫинче тӑраҫҫӗ . 
Аттепе эпир каярах ҫитнӗччӗ, лашасене тавлашса чуптарнӑ 

ҫёре ӗлкӗреймен эпир. 
Пурё ҫирём л а ш а ытла тавлашса чуптарнӑ , тет. Ҫёнтерес-

сине Иӑвӑнчӑ тутар лаши ҫёнтернё, тет. 
Эпир пынӑ ҫӗре вӑл лашана , пурҫӑн тутӑрсем ҫакса, уттар-

са, сывлатса ҫӳретчёҫ. Л а ш и яштакокер, тимӗр кӑвак , хура 
хушкаллӑ л а ш а . 

Унтан вара тутарсем сапантуй варне ылмаш-ылмаш тухса 
юрлама пуҫларӗҫ. 

Манӑн та юрлас килчӗ . Эяӗ аттерен: 
— Эпӗ те тухса юрлам-и? — тесе ыйтрӑм. 
Атте: 

в а 



— Кайса юрласа пӑх,— терӗ. 
Эпё вара хайхи сапантуй варне тухса тӑтӑм. Ыттисем юрла-

юрла чарӑнсан, пӗр пысӑк ватӑ тутар, сапантуй пуҫлӑхӗ , мана: 
— Иӑрлиссӑн-мӗ? Йӑрлиссӑн булса — йӑрли * ,—терӗ . 
Эпӗ вара: 

Алттӑн балда — кёмда бар, 
Кӗмӗш балда — кӗмда бар **,— 

тесе юрла пуҫларӑм. 
Тутарсем, майрисем, тутар ачисем — пурте ман ҫине пӑ-

хаҫҫӗ . 
Эпӗ юрласа пӗтерсенех, мана пурте алӑ ҫупса ырларӗҫ. 
Эчеяль тутарӗ , пуян Сейдулла, мана хӑй патне чӗнсе илчӗ 

те кӗсъе тулли канхвет пачӗ , бархат тӳпеттей тӑхӑнтарчӗ , тӳ-
петтей ҫинчен пурҫӑн ҫыхнӑ шурӑ шӗлепке тӑхӑнтарчӗ . 

Анне кӗтӗве юлнӑччӗ те, атти жалать: 
— Канхветне, пӗр ик-виҫҫӗшне, аннӳ валли те хӑвар,—тет. 
Ҫирӗм ҫул ытла ӗнтӗ эпӗ ҫав тӳпеттейпе шурӑ шӗлепкене 

пуҫран пӑрахман, ялан тӑхӑнса ҫӳретӗп. Эпӗ япалана тирпейлӗ 
тытап та, тумтире те зпӗ т асарах тумланатӑп. Маткасем вара: 
«Шерхулла пичче! Эсӗ илемлӗ ҫӳреме юратан-ҫке»,— теҫҫӗ 
час-часах. 

Ачаракпах юрлама юратаканскер, юрӑ , шӑпӑр, хуткупӑс 
сассине илтсен, ман ахаль те ӑшчик хускалса каять вара , ура-
алӑ ҫӑмӑлланать . 

Кӗрстин-кӗрстин! тутарса, темиҫе параппан ҫапаҫҫӗ . 
Туй лашисем те пуҫӗсене ывӑтса пыраҫҫӗ , хӑлхисене выля-

таҫҫӗ . Юс Митюкӗпе ларсанах , эпӗ те вара юрлама пуҫларӑм. 
Юс Митюк арӑмӗ , лутрарахскер, сарӑ , хитре арӑм. Митюкӗ 

ларчӑк ҫинче лашасем тытса пырать те, арӑмӗ мана калать : 
— Шерхулла пичче! Ш т а н а ш а пырса «ӗнӗ чухне эпир иксӗ-

мӗр хытӑрах юрлӑпӑр, санӑн сассу лайӑх, ман Митюк пӗртте 
юрлама пӗлмест. Эсӗ юрра, хуҫкаласа, илемлӗ ҫавӑрса яран, 
санпа юрлама пит ҫӑмӑл,— тет мана. 

Параипаш, купӑе саооипе юрласа мрагппӑр: 

Штанаш ҫулӗ — вӑрӑм ҫул; 
Ҫул вӑрӑмшӑн жаймастпӑр, 
Хӗр вӑрӑмшӑн каятпӑр. 
Ой-ях-яй-яй, яр-ай-яй. 

Штанаш ҫулӗ — кукӑр ҫул; 
Те кукӑр та те тӳрӗ — 
Эпир ӑна пӗлместпӗр. 
Ҫул кукӑршӑн каймастпӑр— 

Хӗр чипершӗн каятпӑр 
Чипер арӑм туянма. 

Эпир туя каймасан, 
Туйӑн йӗрнек килес ҫук, 
Хӗртен арӑм лулас ҫук. 
Зпир, туя кайсассӑн, 
Туй кӗрнекне кӳрёпӗр, 
Хёртен арӑм тӑвӑпӑр. 

Штанашша Шураҫ хушшинче вӑрман. Ҫанталӑкӗ те уяр та, 

* Юрлатӑн-и? Юрлатӑн пулсан — юрла (тутарла). 
** Ылтӑн пуртӑ камра пур, кӗмӗл пуртӑ камра пур (тутарла). 

Ьӑрманӗ илемлӗ, пӑхасах килет; ем-ешӗл ларать. Митюк матки 
те илемлӗ: ҫӳҫӗ сарӑ, ҫӳҫ ҫинчен ҫӗнӗ масмак ҫыхнӑ. Чӑтмалла 
мар, пӑхасах килет Митюк маткине. 

Ҫулпа вӑрмана кӗрсе кайрӑмӑр ҫав янӑратса. Вӑрманта юр-
лама тата уҫӑ. 

Хура вӑрман, сём вӑрман, 
Атя туя пирӗнпе,— 
Штанаш хёрне туянса, 

Пирӗн йысни Ваҫука 
Мӑшӑр тупса ларӑпӑр. 
Ой-ях, аяр-аяр-ай-яя. 

Ҫапла юрла-юрла, вӑрман витӗр уя тухрӑмӑр. 
Тӳрем уй. Ыраш пусси. Симӗс ыраш хушшипе, хура ҫулпа 

юхса пырать пирӗн туй. Штанаш курӑнса ларать, пахча пек, 
йывӑҫлӑ ял, ем-ешӗл. 

Эпир укӑлча патне ҫитнӗ ҫӗре Штанашран пире хирӗҫ ача-
пӑча сиксе тухрӗ. Пыратпӑр юрласа, параппансем ҫапса; ку-
пӑссем янӑраҫҫӗ; лашасем те пуҫа ҫӳлерех ывӑтаҫҫӗ; йӗс^ йӗ-
венсем йӑлтӑртатаҫҫӗ; шӑнкӑрмасем шӑнкӑртатаҫҫё. Укӑлча 
хапхине уҫса.хунӑ . Юрлатпӑр: 

Ҫакӑ Штанаш ялёнче 
Сарӑ хӗроем ӳснӗ, тет, 
Сар хёр илме килтӗмӗр; 
Хамӑр ялтан Шураҫран, 
Ваҫук туйне килтӗмӗр — 
Веруж ятлӑ хӗр илме. 
Ваҫук пичи — шаланкӑ , 
Шураҫ ялӗ ҫийӗнче 
Пӗччен вӗҫсе ҫӳренӗ. 
Верук аки — кулюкка, 
Ашшӗ пӳрчӗ тӳпинче 

Пёччен утса ҫӳренӗ. 
Ваҫук пичи — шаланкӑ , 
Верух акн—кулюкка , 
Штанаш ҫинчен Шураҫа, 
Инкӗш лӗрле, пӗрлешсе, 
Мӑшӑр лулса вӗҫчӗр-и? 
Пирӗн мучи Тимуххан 
Кил хушшине ярӑнса, 
Кӑвӑлтатса, выляса, 
Иккӗш пырса ӳкчӗр-и? 

Мӗлӗшри Алтан Ваҫли кӳме ҫинче тайкаланса ахӑртатьҫав 
шӑпӑрне. 

Штанашра туя хирӗҫ тухнӑ халӑх — урам тулли. 
Алтан Ваҫлисен кӳми уй хапхинчен кёнё чухне Ваҫли кӳме 

ҫине тӑчё те, уй хапхи урлӑ хунӑ кашта ҫинчен ялт! сиксе каҫ-
са, ҫав кӳме ҫинех ларчё. 

Пире пӑхса тӑраҫҫӗ; эпир янратса пыратпӑр урампа: 

Ҫӑл патйи ухнӑ чух 
Ҫӑл тараси каҫӑрлать. 
Шураҫ каччи иртнӗ чух 
Штанаш хӗрё каҫӑрлать. 

Ыр ҫын алӑк—тимӗр алӑк, 
Ал тӗкмесӗр кӗтӗмӗр; 
Ыр ҫын хӗрӗ пуставлӑ, 
Ҫапах илсе кайӑпӑр. 

Ыр ҫын картиш тусанлӑ, 
Тусан вӗҫми кӗрӗпӗр; 
Ыр ҫын хёрӗ лушмаклӑ , 
Ҫапах илсе кайӑпӑр. 

Ҫӗрпӳ тиек — ҫӗр тиек, 
Ҫёр тиекпе мён тӑвас? 
Пирӗн кёрӳ хӑй тиек, 
Тиек майри Веруҫ лур. 

Пур саркайӑк лартара; 
Пур хитре хёр ҫак ялта. 
Перне пирён илесчё, 
Ҫак ял кӗрӳш пуласчё. 

Пула-с, пулас, иуласах, 
Ҫак ял ,кӗрӳш пуласах. 
Пулас мар та пурнас мар, 
Яшӑ ятне илтес мар. 

Туй пуҫӗ, Прамун, лашисене ерипе уттарма пуҫларӗ . Пурте 
ун хыҫҫӑн майпе уттарса, юрласа пыратпӑр. Пирӗнпе пӗрле 
урам тулли халӑх пырать. Пурте шап-шурӑ тумтир тӑхӑннӑ . 
Хӗрсен, арӑмеен кӑкӑр тулли кёмӗл хӗвел ҫутипе йӑлтӑртатать . 
Вёт-шакӑ ача-пӑча ҫӑварёсене карса пирӗн ҫине пӑхать. Мёлёш-
ри Алтан Ваҫли, шӑпӑрне калама чарӑнать те, кӳме ҫине тӑрать 
те, автан пек, аллисемпе хӑлаҫланса : «Киккирик! Киккирик! 
Киккирик!» — тесе пит хытӑ авӑтса ярать. Унтан пётём халӑх 
тӗлёнсе кулать, Ваҫли хыҫҫӑн ялти автансем те авӑтаҫҫӗ . Тата 
кӳме тӑрне чӑхӑ пек лапчӑнса ларать те, ҫӑмарта туса аннӑ чӑх 
пек, пуҫне каҫӑртса кӑтиклет. Ҫынсем тата хытӑ ахӑлтатса ку-
лаҫҫё. 

Хёр ашшё патне ҫитегпӗр. Вӑйлӑ ҫурт. Хапхине уҫса хунӑ . 
Урамра йӑмрасем, аслӑ картиш. Картиш варрине тенкелсем, 
сётелсем лартнӑ . Картишёнче пичке-пичке сӑра. Сётел ҫинче 
тулли ҫимёҫсем. Туй лашисене лупасайне, хӳме тӑрӑх тӑратаҫ-
ҫё. Хӑшӗ , картишне кёрейменнисем, урама тӑратаҫҫё . 

Хӗр ашшӗпе амӑшё тата вёсен хурӑнташӗсем туй пуҫне — 
мӑн кӗрӗве, хӑйсен кёрӳшё пулассине — Ваҫука, ҫӑкӑр-тӑварпа , 
сӑрапа: «Килёрех, килёрех»,— тесе, хирӗҫ тухса илеҫҫё. 

Туй пуҫё, Прамун, хёр ашшё панӑ куркана тытрӗ , ун арӑмӗ 
хёр амӑшё панӑ куркана сулахай аллипе, саппун вёҫӗпе тытса, 
сылтӑм аллине илчё. 

Туй пуҫӗ, Прамун, карттусне хывса салам кустарса тайӑлчё 
хёр ашшёпе амӑшне. Карттусне сулахай хул хушшине хупрӗ . 

Хёр ашшёпе амӑшё, Прамунпа арӑмӗ , Ваҫук, мӑн кёрӳ , кё-
ҫӗн кӗрӳ, ик-виҫ туй арӑмё тата хӗр ашшӗ енчен виҫ арҫын, виҫё 
арӑм — пурте, куркасем тытса, сётел патне пырса тӑчӗҫ. 

Туй пуҫӗ, Прамун, питё стайлӑ , кёрнеклё ҫын, маларах тух-
рӗ те такмак пуҫларё; туй халӑх шӑп пулчӗ , пурте итлеҫҫӗ: 

Хатапала тӑхлачӑ! 
Сирӗн умра тайма пуҫӑм. 
Пуҫа тайса, ӑш сӑмах 
Сире килсе ,калама 
Кӗрӳ ашшӗ — Шураҫсем 
Мӑн Тимухха хушсаччё. 
Ырӑ хӑта, тӑхлачӑ! 
Ыр сӑ'маха йышӑнӑр. 
Тырӑ атеа пурнакан, 
Выльӑх-чӗрлӗх усракан, 
Ар-арӑмлӑ, лу.рнӑҫлӑ, 
Ҫӑкӑр-тӑвар ҫиекен 
Шураҫ ялӗ Тимухха, 
Хӑйӗн аслӑ ывӑлне 
Мӑшӑрланса пурӑнма 
Сирӗн хӗре ҫураҫрӗ. 
Килӗшӳллӗ ҫак туя 
Ҫураҫуллӑ тумашкӑн 
Эсир кӑмӑл тӑвӑрсам, 
Хӑтапала тӑхлачӑ! 
ГХирӗн ӑру-пёлӗшре 

Ашӑ ҫилпе хӑлхана 
Ламран лама уй урлӑ 
Сирӗн ҫинчен ӑш хыпар, 
Ырӑ сӑмах илтни пур. 
Пирён пёлёш ӗҫкинче 
Кёрекере ларакан 
Пулас хӑтӑр Тимухха, 
Хӑй арӑмпе шутласа, 
Хӑйён савнӑ ьивӑлён 
Ваҫук куҫё Веруҫа 
Ашшӑн-ӑщшӑн пӑхнине 
Лайӑххӑнах сиснё те 
Сирӗн хӗре кин кӳртме 
Ырӑ шута шутланӑ . 
Хӑтапала тӑхлачӑ! 
Вӑл шухӑшран ёҫ лулчӗ 
Ҫавӑипа та паян кун 
Вӑрман урлӑ , уй урлӑ 
Сирён пата килтӗмёр. 
Хӑтапала тӑхлачӑ! 
Пирӗн туя хапӑлпа 

Ырӑ кӑмӑл тӑвӑрччӗ. Хӑта, пире кӑмӑл ту. 
Ку сӑмаха хамран мар — Туй халӑхӗ шавласа, 
Кӗрӳ пулас Ваҫукран, Ташла-ташла савӑнсан, 
Унӑн тӑнлӑ ашшӗнчен, Хӑта, эсӗ ан ҫиллен. 
Туя килнӗ халӑхран Савӑнакан савӑнтӑр, 
Чунтан-вартан калатӑп. Ташӑ ӑсти ташлатӑр. 
Сарӑ кайӑк йӑви пек— Ырӑ сӑмах-гомахла 
Хӑта килӗ — ҫурт-йёрӗ; Кӑнӑҫуллӑ* юрӑпа 
Ҫакӑ ӑшӑ йӑвара Пирӗн йышши этемӗн 
Хамӑн савнӑ арӑмпа Кӑмӑл-чунӗ жӑнӑҫать, 
Виҫӗ ҫавра юрлама, Ашё-чӗри лӑпланать. 

Отдад 

х р . , 

/утлу • ^ 

«Кайӑк патши» калав алҫырӑвӗ . 1926 ҫ. Ч Н Т И НА. 

* Кӑнӑҫуллӑ — килӗшӳллӗ, йӗркеллӗ. (Автор асӑрх.) 

Прамун ҫапла каласан, хӑтипе тӑхлачи Прамуна , арӑмне, 
мӑн кӗрӳне, кӗҫӗн кӗрӳне, туй арӑмӗсене сӑра ӗҫтерсе, сӗтел 
тавра лартрӗҫ. 

Туя килнисене, курма пынисене вара сӑра ёҫтерме пуҫлареҫ. 
Сӑрана витри-витрипе ҫёклесе ҫӳресе ӗҫтереҫҫӗ . 

Яшӑсем юрлама, ташлама пуҫларёҫ. 
Алтан Ваҫли шӑпӑра ахӑртать; купӑс калаҫҫӗ ; параппан ҫа-

паҫҫё, юрлаҫҫё. 
Сакӑрвунӑ сакӑлтак, 
Тӑхӑрвунӑ танкӑлтак; 
Ваҫук гшчи кӑмӑлне 
Тытса чарми лашине 
Ҫапса утми турӑмӑр. 
И-и пичи Ваҫук пур, 
Хӗрӗх тенкӗ патӑн та 
Ҫак тарана эс килтӗн. 

Элир хамӑр пулсассӑн, 
Ик ҫитмӗл те ларас ҫук, 
Аллӑ тенкё парас та, 
Хамӑр ялтан тухас мар. 
Шураҫри пек хитри ҫук, 
Штанашра та пёрех ҫех, 
Вӑл та пулин ларма хӗр. 

Туй арӑмёсем тайкалана-тайкалана , тутӑр ҫавӑрса юрлаҫҫё: 

Нарттин-нарттин кӑвакал, 
Ратни вётӗ, мӗн тӑвас? 
Ҫакӑ ялӑн хӗрёсен 
Йӑхё вётӗ, мён тӑвас? 
Кӑлтӑр-кӑлтӑр .кӑркка пур, 
Ратни шултра, мён тӑвас? 

Пирён Шураҫ хёрёсен 
Иӑкё шулгра, мён тӑвас? 
Штанаш хёрё мёшёлти,— 
Мёшёлтетсе тухиччен 
Сентел масмак тӑваҫҫё. 
Ой-йӑр-аяр, ай-яй-яй. 

Эпё юрӑ сӑмаххисене пурне те пӗлместӗп. Митюк арӑмё сӑв-
ва питё пёлет-мён. Сасси те унӑн ҫинҫе сас, йёс шӑнкрав пек, 
уҫӑ янӑрать. Хамӑн та ман сас аван та, эпё сӑввине пёлмен чух 
ҫеммине ярӑнтарса юрлатӑп. 

Митюк арӑмё: «Тав сана, Шерхулла пичче!» — тесе, темиҫе 
курка сӑра тав туса ёҫтерчё мана. 

Хӗрнӗ майӗпе пулмалла, Митюк арӑмё ҫуталса кайнӑ , авка-
лана-авкалана юрлать. Митюк арӑмё хӗрсенчен те чипер. Мана 
хӑйӗн кӑвак куҫӗпе пӑха-пӑха илет. 

Картишёнчи халӑх «уях!» кӑшкӑрса алӑ ҫупать. Шураҫ туй 
ачисем, алла-аллӑн ҫавтӑнса, вёҫе-вёҫён пухӑнса, картиш тул-
ли ташлаҫҫё. Кил хушшинчен пуҫласа урамалла ташласа тухса 
каяҫҫё. 

Пӗтӗм Штанаш хушши ҫёмёрлет. Улатса «уях» кӑшкӑраҫҫӗ : 

У-у-у-я, -у-у-у-уя, Уях, уях, уях, 
У-у-у-уя, у-у-у-уя. Уй-я-ай-яй-яй! 

Шарт-шарт! шарт! алӑ ҫупаҫҫё. 

Пирён атие ма ятлас? 
Ҫур ял таран ҫурчӗ пур, 
Ҫӗрпӳ таран ҫӗрӗ пур, 
Уй-ах-аяр-аяр-аяй-яй-яй. 
Пётпёлтӗк те путене, 
Ыраш вырса пӗтерсен, 
Ҫӗмел кутне пырать те 
Ик ҫунатне шарт ҫапать. 

Ҫакӑ ялӑн хёрёсем 
Качча кайма тапратсан, 
Ҫӳпҫе кутне пыраҫ те 
Ик аллине шарт ҫапаҫ -
Качча кайма (пӑрахаҫ. 

Кӑвак куҫлӑ кинеми 
Хӗрё тӗлне каламасть; 

Сар хӗр тӗлне кам пӗлмест?-
Шур пёркенчӗк айӗнче. 

Ати ятне каласан, 
Пире такам та хӗр парӗ, 
Хамӑр ята каласан, 
Качака та тухас ҫук. 

Кукиук килет авӑтса, 
Хура вӑрмана юратса, 
Эгтир хамӑр ҫаянашкал — 
Хура хӗре юратса. 

Чарлан килет чарласа, 
Сар ыраша юратса; 
Эпир хамӑр ҫавнашкал — 

Сар хӗрсене вдратса. 
Ой-ах-аяр-аяр-ай-ая-аяй. 

Вӑрманта куккук авӑтсан, 
Вӑрман улпуч хӗпӗртет; 

Эпир туйра юрласан,. 
Сар хӗр амӑш хёпӗртет. 

Кӑввик-кӑвдож квакарчӑн 
Ҫуначӗпе мухтанать; 
Ҫакӑ ялӑн хӗрӗсем 
Шур шупӑрпа мухтанаҫ. 

-Вӑрман витӗр тухрӑмӑр — 
Врене ҫинчен куҫ каймарӗ , 
Ял-ял витӗр тухрӑмӑр — 
Сар хӗр ҫинчен куҫ каймарӗ . 

Вӑрман витӗр тухрӑмӑр — 
Ҫӗмӗрт ҫинчен куҫ каймарӗ ; 
Ҫак ял витӗр тухрӑмӑр — 
Хура хӗр ҫинчен куҫ каймарӗ . 

Вӑрман витӗр тухрӑмӑр — 
Ик аГгккипе ҫӗр ҫырли, 
Пӗрне татни пулмарӗ, 
Татнӑ ятне илтрӗмёр. 

Ҫак ял витӗр тухрӑмӑр — 
Йк айккипе сарӑ хёр, 
Пӗрне пӑхма пулмарӗ, 
Пӑхнӑ ятне илтрёмёр. 

Врене ҫулҫи тӑваткал. 
Тем чул тваткал пулин те, 
Тутӑр туса оыхас ҫук; 
Ҫав ял хӗрӗ ҫырӑскер, 
Тем чул ҫырӑ пулсан та, 
Пирӗн инке пулас ҫук. 
Ой-ях, ая-аяр, ай-я-я-яй. 

Мана, те пит уҫӑ юрланӑран, те шурӑ шӗлепке тӑхӑннӑран, 
сӑрине те, эрехне те питӗ ӗҫтереҫҫӗ . Ташлассине те эпӗ темиҫе 
тӗслӗ: чӑвашла — хыҫа силлентерсе, в ы р ӑ с л а — у р а пуҫне ав-
каласа , тутарла — пӗҫҫе тӑсса, ярӑнса — ташла-ташла кӑтарт-
рӑм та, ҫавӑнпа м а н а пурте пӑхаҫҫӗ . 

Тата аслӑ урампа эпӗ те, туй атасен умӗнче, Капкасри * 
лезгинсен ташшине ташласа тухрӑм; хам пёр алла с а л а м а т 
тытнӑ , тепӗр алла ҫумри ҫава ҫӗҫҫе тытнӑ ; тури урама ҫи-
тичченех туй ачисем умӗнчен ташласа улӑхрӑм. «Уях!» кӑшкӑ -
раҫҫӗ хӗрӗсем; ачасем алӑ ҫупаҫҫӗ; т ашлама ҫӑмӑл . С а л а м а т а 
ҫӳлелле ывӑтса ярап та ярса илеп; ҫӗҫҫе ҫӳлелле ывӑтап та 
ташланӑ майӑн алпа тытап каллех. 

Манран тӗлӗнеҫҫӗ: 
— Айтарах, ай турах, ҫырлахах! Кам ку? Кам-ши ку?—теҫҫӗ 

мана палламаннисем. 
Ара, пуҫа пыреан, ш ӑ м ш а к ҫ ӑ м ӑ л л а н а т ь ҫав. Ш т а н а ш р а 

Тимухха хӑти ҫех мар, ялӗпе тенӗ пекех сӑра тунӑ .^Кирек кам 
патне пырсан та, пурте сӑра ӗҫтереҫҫӗ . Шураҫ кинӗ пулас хӗр 
ҫывӑхри яла ҫӳреме «айнӑ , тет-мӗн те,— килеймен. 

Вӑл хушӑра Шураҫ туй ачисем лашасемпе тухрӗҫ те, ӳсӗ-
рӗлнӗскерсем, Ш т а н а ш урамӗнче лашисене сиктерсе, чуптарса 
ҫӳреҫҫӗ . Хӑшне-хӑшне штанашсем ӗҫме илсе кӗреҫҫӗ . 

* Кавказри. 

69 



самана — пирте. Тӗнче пурнӑҫӗн хӑлӑпне тытатпӑр ӗнтӗ эпир 
хамӑр,— терӗм. 

Наҫтаҫ, ман ҫине пӑхса: 
— Шерхулла пичче! Эпӗ санпа таҫта та кайӑттӑм, анчах 

ӑҫта тата мӗнле пурӑнӑпӑр? Кӗтӳ хыҫҫӑн ҫӳренипе пурнӑҫ пу-
лӗ-ши? — тет. Унтан вӑл: — Калаҫса тӑнине ҫынсем курӗҫ, кал-
лех Митюка каласа кӑтартӗҫ тата,—терӗ те васкаса утрӗ хӑйсен 
килнелле. 

Шухӑшларӑм вара эпӗ Наҫтаҫ ҫинчен. Шалккӑ пек туйӑнчӗ 
вӑл мана. Мӗн тӑвас — пуянсен енне туртӑнать-ҫке вӑл. Манпа 
пӗр ҫул мар ҫав унӑн. 

Хамӑн та ӑс ҫитеймен тата. Пуянсен туйне ҫыхланмалла 
марччӗ-мӗн ман. Капла ӗнтӗ хамах намӑс пулчӗ; пуянсем йы-
шӑнмарӗҫ мана, чухӑнсенчен хам тарнӑ пек пулса тӑчӗ. 

Юрӗ ӗнтӗ, малашне пӗлӗпӗр. 

72 


